
IV d. 92. Frumvarp _

til laga um breyting á 6. gr. í lögum nr. 86, 22. nóv. 1907, um breyting á 
tilskipun 20. april 1872 um bæjarstjórn í Reykjavik.

(Eftir 2. umr. i Nd.).

6. gr. í lögum 22. nóv. 1907 um breyling á tilskipun 20. april 1872 um 
bæjarstjórn i Reykjavik orðist svo:

Innan loka nóvembermánaðar ár hvert skal samin áællun um tekjur 
og gjöld kaupstaðarins fyrir hið næsta ár. í áætluninni skal talin sem sjer- 
stakur tekjuliður tekjuafgangur sá, er orðið hefir á reikningi bæjarins næsta 
ár áður. Einnig skal taka i áætlunina sem sjerstakan gjaldalið tekjuhalla 
þann, er orðið hefir á reikningi bæjarsjóðs næsta ár áður en áætlunin var 
samin, nema tekjuhallinn stafi af kostnaði af verki, sem greiða skal með 
lánsfje. Skal áætlun þessi rædd í bæjarstjórninni á tveimur fundum með 
hálfs mánaðar millibili. Við aðra umræðu skal bæjarstjórnin ihuga áætl- 
unina grein fyrir grein út af fyrir sig, og skal áætlunin i þeirri mynd, 
sem bæjarstjórnin þá samþykkir hana, vera regla, sem farið verður eflir, 
fyrir upphæð bæjargjalda og fjárstjórn næsta árs, án þess að æðra sam- 
þykkis þurfi við, nema i því tilfelli, sem getið er um í 19. gr. bæjarstjórnar- 
tilskipunarinnar. Aætlun þessa skal leggja til sýnis á bæjarþingsstofunni, eða 
öðrum hentugum stað, eigi skemur en 14 daga i desembermánuði ár hvert. —


